
Upplýsingar um felagið 
 
 
Felagið 
Navn: P/F Nordiklív Lívstryggingarfelag 
Heimstaður: Oknarvegur 5, Postboks 3048, 110 Tórshavn 
 
Skrásetingarnummar: 6115 
Roknskaparár 5 
 
 
Nevnd 
Turið Finnbogadóttir Arge, forkvinna 
Árni Ellefsen 
Christian Clemmensen 
Rune Nørregaard 
 
 
Stjórn 
Brian Smedemark 
 
 
Grannskoðarar 
PricewaterhouseCoopers, Statsautoriseret Revisionspartnerselskab 
JANUAR, løggilt grannskoðanarvirki P/F 
 
Arndis Poulsen 
Innanhýsis grannskoðan  

5- ára yvirlit (í 1.000 kr.) 
 

 
 
 
 
  
 
 
 
 
 
 
 
  

Rakstur

2019 2018 2017 2016 2015

Tryggingargjøld 6.451 6.084 5.722 4.958

Tryggingarveitingar 1.416 1.770 3.630 3.085

Úrslit av íløguvirksemi -71 -109 -140 -29

Rakstrarkostnaðir av tryggingarvirksemi 2.173 2.232 1.987 1.772

Úrslit av endurtrygging -274 -209 -200 -194

Tryggingartekniskt úrslit 1.124 1.873 -94 -92

Tryggingartekniskt úrslit av sjúkra- og vanlukkutrygging 224 1.157 434 154

Úrslit 1.047 2.395 164 27

Fíggjarstøða

Avsetingar til tryggingar- og íløguavtalur í alt 4.406 2.004 2.093 1.060 0

Eginogn í alt 32.961 36.914 31.315 30.318 29.757

Ogn í alt 42.165 42.522 36.757 36.000 29.757

Lyklatøl

Úrslit av íløguvirksemi í prosent av marknaðarrentuproduktum -4,6% -10,0%

Kostnaðarprosent av avsetingum 54,8% 102,4%

Kostnaðir fyri hvønn tryggjaðan, við niðurskalering upp á 0,1 
av samlagstryggingum 3.473 3.638 3.233 2.966

Kostnaðir fyri hvønn tryggjaðan - 347 364 323 297

Renting av eginogn eftir skatt 7,2% 14,2% 0,5% 0,1%

5 árayvirlitið er gjørt við støði í kunngerð um ársfrásagnir hjá tryggingarfeløgum og tryggingarhaldfelagsskapum,

(kunngerð nr. 4). Samanberingartølini eru tillagað nýggju kunngerðini sum kom í gildi 1. januar 2019. Vísandi 

til § 147, stk. 2 í kunngerð nr. 4 er  lyklatalið; "Váði á úrslitið av íløguvirksemi av marknaðarrentuproduktum" 

einans víst fyri 2019. 

Leiðslufrágreiðing 
 
Eigaraviðurskifti 
P/F NordikLív Lívstryggingarfelag rekur pensjóns- og livstryggingarvirksemi á føroyska marknaðinum. P/F 
NordikLív Lívstryggingarfelag er dóttirfelag hjá P/F BankNordik, sum eigur allan partapeningin í felagnum. 
 
Gongdin í fyrra hálvári 
Gongdin í fyrra hálvári hevur verið nøktandi. Tryggingargjøldini fyrra hálvár 2019 vóru 6.451 tkr. í móti 6.084 tkr. 
fyrra hálvár 2018. Økingin svarar til 6,0%. Úrslitið av íløguvirksemi var eitt hall upp á 71 tkr. ímóti einum halli upp 
á 109 tkr. fyrra hálvár 2018. Tryggingarveitingarnar í fyrra hálvári vóru 1.464 tkr. ímóti 2.400 tkr. fyrra hálvár 2018. 
Rakstrarkostnaðurin var 2.173 tkr. ímóti 2.232 tkr. fyrra hálvár 2018 svarandi til eina lækking upp á 2,7%. 
Rakstrarúrslitið eftir skatt er 1.047 tkr. ímóti 2.395 tkr. fyrra hálvár 2018.  
 
Nýttur roknskaparháttur er tillagaður til nýggju roknskaparkunngerðina.  
 
Fíggjarstøðan 
Fíggjarstøðan javnvigaði við 42.165 tkr. tann 30. juni 2019. Við árslok 2018 var fíggjarstøðan 42.522 tkr. 
Lívstryggingaravsetingar vóru 1.982 tkr. ímóti 1.090 við árslok 2018. Eginpeningurin tann 30. juni 2019 var 32.961 
tkr., ímóti 36.914 tkr. við árslok 2018. 
 
Framtíðarvánir  
Útlitini fyri restina av 2019 eru góð. Leiðslan roknar við, at úrslitið verður millum 1.500  tkr. og 2.500 tkr. Leiðslan 
veit ikki um aðrar váðar ella óvissufaktorar fyri restina av 2019 enn teir niðanfyri lýstu.  
 
Útveiting og vitanartilfeingi  
Allar umsitingarligar uppgávur eru útveittar við útveitingaravtalum. Felagið hevur gjøgnum útveitingaravtalurnar 
tryggja sær, at øll sum taka sær av uppgávum felagsins hava holla vitan innan øki.   
 
Styring av váða 
Váði er í øllum viðurskiftum, sum ávirka møguleikar felagsins á ein hátt, sum gera tað truplari at røkka settu 
málunum. Settar eru í verk yvirskipaðar leiðreglur, sum leiðslan ansar eftir vera fylgdar.  

Marknaðarváðar 
 
Týdningarmestu váðarnir Val í mun til váðar Váðalækkandi virksemi 

Rentuváði 

 

 

Málið við íløguvirksemi felansins er at 
fáa sum mest avkast við einum ásettum 
váðastøði, sum nevndin ásetur 
 

Miðað verður eftir eini skilagóðari 
spjaðing av íløgunum 

Nevndin í NordikLív hevur samtykt ein 
íløgupolitikk, sum ásetir karmarnar fyri 
íløgur felagsins. Íløgupolitikkurin 
verður dagførdur eftir tørvi ella í minsta 
lagi árliga. 
 
Spjaðingarváðin er avmarkaður við at 
spjaða íløgur felagsins í ymisk lánsbrøv.  
 
Gjaldførisváðin verður avmarkaður við 
at hava munandi partar av íløgunum í 
tøkum peningi og í lánsbrøvum, sum eru 
skrásett í keypsskálum.  
 
Mótpartsváðin verður m.a. avmarkaður 
við at hava mørk fyri, hvussu stór íløga 
kann gerast í einstøkum mótparti. 

 
 
 
Tryggingarváðar 
 
Týdningarmestu váðarnir Val í mun til váðar Váðalækkandi virksemi 

Livitíð 
 
Deyðstíttleiki 
 
Avlamistíttleiki 
 
Spjaðing 

Lønandi virksemi á øllum tryggingar-
produktum. 
 
Váðaspjaðing millum tryggingar- og 
kundabólkar 
 
Avmarkandi úrslitsávirkan frá ein-
støkum skaðahendingum við endur-
trygging 

Felagið brúkar prísásetingaramboð, sum 
taka hædd fyri váðunum og marknaðar-
støðuni. 
 
Greiðar inntekningarreglur.  
 
Váðajavning við endurtrygging og við 
hámørkum fyri ymsum tryggingar-
dekningum. 
 
Gott dátugrundarlag 
 

 
 
Operasjonellur váði 
 
Týdningarmestu váðarnir Val í mun til váðar Váðalækkandi virksemi 

KT-váðar 
 
Løgfrøðiligir váðar 
 
Umsitingarligir váðar 
 
Svik 
 
Umdømi 
 
Strategi 

Ásannað verður, at ikki slepst undan 
rakstrarligum váðum, men hesir skulu 
avmarkast til støðið, sum nevndin 
góðtekur. 

Felagið avmarkar operasjonella váðan 
við leiðreglum, innaneftirliti og 
funksjónskilnaði. Hetta verður alsamt 
endurskoðað og dagført. 
 
Harumframt fylgir felagið neyvt við 
gongdini á marknaðinum fyri at tryggja, 
at prísir og tænastustøði eru kappingar-
før.  
 
Stórur dentur verður lagdur á góða 
kundatænastu umframt opinleika og 
gjøgnumskygni í samskiftinum við 
kundan.  

Kapitalur 
Kapitalstyrkin hjá NordikLív í mun til tryggingarskyldurnar er sæst í yvirlitinum niðanfyri: 
 
 
DKK 1.000 30. juni 

2019 
30. juni 

2018 
Eginogn 32.961 33.711 
Grundarfæfeingi 34.961 35.711 
Fæfeingiskrav 27.515 27.574 
Kapitalstyrki 7.446 8.136 
 
Tann 30. juni 2019 var kapitalstyrkin hjá felagnum 7.4 mió.kr. í mun til 8,1 mió.kr. tann 30. juni 2018. Mett verður, 
at felagið hevur neyðuga fíggjarligu styrkina við atliti til galdandi lógarkrøv. Fæfeingiskravið er 3,7 mió evrur 
umroknað til 27.515 tkr.   
 
 
Solvensur 
Føroysku ásetingarnar um individuellan solvenstørv eru tær somu sum tær donsku. Individuelli solvenstørvurin ger 
upp kapitalkravið fyri tryggarfelagið við støði í váðunum, felagið hevur. Vegleiðingin hjá Tryggingareftirlitinum 
ásetir ikki nakran serligan hátt til uppgerðina. Felagið skal sjálvt velja uppgerðarháttin, og skal taka støðu til allar 
týðandi váðar.  
 
Sum fastur táttur í váðastýringini eyðmerkir og nøgdargreinar nevndin minst einaferð árliga allar týdningarmiklar 
váðar hjá felagnum. Fyri hvønn váðabólk verður ásett eitt kapitalkrav, sum verður nýtt í sambandi við uppgerð av 
individuella solvenstørvinum. Váðametingin er í høvuðsheitinum grundað á politikkir, sum hvørt ár verða viðgjørdir 
og góðkendir av nevndini. Í uppgerðini av individuella solvenstørvinum tekur NordikLív støði í Solvens II 
royndarútrokningini QIS5 hjá EU. 
 
Individuelli solvenstørvurin hjá NordikLív er 11.586 tkr. tann 30. juni 2019. Yvirdekningurin í mun til individuella 
solvenstørvin var 22.729 tkr.  

Rakstrarroknskapur 1. januar - 30. juni 2019

1. hálvár 1. hálvár

Nota DKK 1.000 2019 2018

Tryggingargjøld brutto 6.451 6.084

Endurtryggingargjøld -274 -209

Tryggingargjøld fyri egna rokning í alt 6.177 5.875

Rentuinntøkur og vinningsbýti vm 8 148

Virðisjavningar 0 -210

Rentuútreiðlsur 44 47

Fyrisitingarkostnaðir av íløguvirksemi -35 0

Úrslit av íløguvirksemi í alt -71 -109

Útgoldnar veitingar 1.464 2.400

Tryggingarveitingar fyri egna rokning í alt 1.464 2.400

Broyting í lívstryggingaravsetingum 1.416 -630

Broyting í lívstryggingaravsetingum fyri egna rokning í alt 1.416 -630

Útveganarkostnaðir 1.334 1.592

Fyrisitingarkostnaður 839 641

Rakstrarkostnaður av tryggingarvirksemi fyri egna r okning í alt 2.173 2.232

Flutt úrslit av íløguvirksemi 71 109

Tryggingartekniskt úrslit 1.124 1.873

Tryggingartekniskt úrslit av sjúkra- og vanlukkutryggingarvirksemi 224 1.157

Íløguúrslit av eginognini -71 -109

Úrslit áðrenn skatt 1.276 2.921

Skattur 230 526

Úrslit 1.047 2.395

  Fíggjarstøða 30. juni 2019 
    

  Ogn 
    30. juni 31.des. 

Nota DKK 1.000 2019 2018 

        

        

  Lánsbrøv 34.998 37.193 

  Innlán í kreditfeløgum 4.634 4.041 

  Aðrar fíggjarligar íløguognir í alt 39.632 41.235 

        

  Íløguogn í alt 39.632 41.235 

        

  Íløguprógv 1.982 1.090 

  Íløguogn tengd at marknaðarrentuproduktum í alt 1.982 1.090 

        

  Onnur áogn 426 0 

  Áogn í alt 426 0 

        

  Rentur tilgóðar og innvunnin leiga 123 198 

  Tíðaravmarkingar í alt 123 198 

        

  Ogn í alt 42.165 42.522 

Fíggjarstøða 30. juni 2019

Skyldur
30. juni 31.des.

Nota DKK 1.000 2019 2018

Partapeningur ella ábyrgdarpeningur 20.000 20.000

Yvirkursur við partabrævaútgávu 10.000 10.000

Framflutt úrslit 2.961 1.914

Uppskot til vinningsbýti 0 5.000

Eginogn í alt 32.961 36.914

Onnur ábyrgdarlán 2.000 2.000

Ábyrgdarlán í alt 2.000 2.000

Lívtryggingaravsetingar 4.406 2.004

Avsetingar til tryggingar- og íløguavtalur í alt 4.406 2.004

Skuld til atknýtt virkir 1.339 374

Beinleiðis skattur 1.459 1.229

Skuld í alt 2.797 1.603

Skyldur í alt 42.165 42.522

Eginognsuppgerð
Parta- Yvirkurs- Tilmælt

DKK 1,000 peningur grunnur vinningsbýti Flutt úrslit Eginogn

Eginogn 1. januar 2018 20.000 10.000 1.315 31.315

Ársúrslit 5.000 599 5.599

Eginogn 31. desember 2018 20.000 10.000 5.000 1.914 36.914

Eginogn 1. januar 2019 20.000 10.000 5.000 1.914 36.914

Ársúrslit -5.000 1.047 -3.953

Eginogn 30. juni 2019 20.000 10.000 0 2.961 32.961

Notur 
 
 
Nota1 - Nýttur roknskaparháttur 
 
 
Alment 
Hálvársfrásøgnin hjá P/F Nordiklív Lívstryggingarfelag er gjørd sambært Løgtingslóg um tryggingarvirksemi og 
kunngerð nr. 4 frá 27. juni 2018 um ársfrásagnir hjá tryggingarfeløgum og haldsfelagsskapum, sum kom í gildi 1. 
januar 2019. 
 
Burtursæð frá niðanfyri nevndu broytingum, er nýtti roknskaparhátturin óbroyttur í mun til ársroknskapin fyri 2018 
og víst verður tí eisini til pettið um nýttan roknskaparhátt í ársroknskapinum fyri 2018 
 
Broytingin hevur viðført umskipan av roknskaparpostum so uppsetingin fylgir skjali 2 og 3. Samanberingartølini eru 
broytt tilsvarandi. Nýggja kunngerðin hevur ikki viðført broytingar annars í upphæddunum í hálvársfrásøgnini 2019.  
 
Hálvársfrásøgnin fyri 2019 er ikki grannskoðað ella gjøgnumgingin. 
 
Um innroknan og virðisáseting í hálvársroknskapinum 
Ognir verða innroknaðar í fíggjarstøðuna, tá sannlíkt er, at tær í framtíðini vilja geva fyritøkuni fíggjarligar 
fyrimunir, og at virðið kann ásetast álítandi. Skyldur verða innroknaðar í fíggjarstøðuna, tá ið sannlíkt er, at tær í 
framtíðini taka fíggjarligar fyrimunir úr fyritøkuni, og at virðið kann ásetast álítandi. 
 
Inntøkur verða innroknaðar, so hvørt tær eru vunnar, herundir eisini virðisjavningar av fíggjarligum ognum og 
skyldum. Í rakstrarroknskapinum verða somuleiðis innroknaðir allir teir kostnaðir, ið viðvíkja árinum, herundir 
eisini tryggingarveitingar, broyting í avsetingum og av- og niðurskrivingar. 
 
Samtaksviðurskifti og nærstandandi partar 
Handil og tænastur millum feløg í samtakinum verða avgreidd til marknaðarprís ella á útreiðslunøktandi støði. 
 
Roknskaparligar metingar 
Roknskaparliga virðið á ávísum ognum og skyldum er tengt at metingum av, hvussu hesar ognir og skyldur verða 
ávirkaðar av framtíðar hendingum. 
 
 
 
Rakstrarroknskapurin 
 
Tryggingargjøld fyri egna rokning í alt 
Upphæddin fevnir um brutto tryggingarinntøkur, javnað fyri latin endurtryggingargjøld. 
 
Úrslit av íløguvirksemi 
Rentuinntøkur og vinningsbýti v.m. fevnir um ársins rentuinntøku av innlánum, virðisbrøvum og vinningsbýti av 
partabrøvum. Virðisjavningar fevna um ársins virðisjavning av virðisbrøvum. 
 
Tann partur av fyrisitingarkostnaði felagsins, sum hevur beinleiðis tilknýti til íløguvirksemi, verður innroknaður 
sum fyrisitingarkostnaður av íløguvirksemi.  
 
Tryggingarveitingar fyri egna rokning í alt  
Goldnar veitingar í árinum, umframt broyting í avsetingum til endurgjøld frádrigið endurtryggjarans part, verða 
innroknaðar sum tryggingarveitingar. Upphæddin fevnir eisini um afturkeyp av tryggingargjøldum og afturberingar 
av tryggingargjøldum.  
 
Rakstrarkostnaðir av tryggingarvirksemi 
Tann parturin av rakstrarkostnaðinum, ið beinleiðis ella óbeinleiðis kann knýtast at fasthaldan av verandi 
tryggingum og/ella at nýtekningum, er vístur undir nýtekningarútreiðslum. 

Fyrisitingarkostnaður fevnir um útreiðslur, sum eru nýttar í sambandi við umsiting av verandi tryggingum og av 
tíðargreinaðum útreiðslum, ið viðvíkja roknskaparárinum. 
 
Flutt úrslit av íløguvirksemi 
Tann parturin av úrslitinum av íløguvirkseminum, sum viðvíkur eginognini verður innroknaður í henda postin. Tað 
eru ikki ávísar íløguognir knýttar at eginognini, og tí verður parturin hjá eginognini roknaður út sum ein lutfalsligur 
partur av samlaða úrslitinum.  
 
Tryggingartekniskt úrslit av sjúkra- og vanlukkutry ggingarvirksemi 
Vísur tryggingartekniska úrslitið av felagsins sjúkra- og vanlukkutryggingarsáttmálum. Úrslitið er útgreinað í notu 
við niðanfyristandandi linjum: 
 
Tryggingargjøld fyri egna rokning  – uppkravd tryggingargjøld við frádrátti av møguligum endurtryggingargjaldi 
 
Skaðaendurgjøld fyri egna rokning – fevnir um goldnar veitingar í árinum við frádráttur av møguligum 
endurgjaldð frá endurtryggjarum, og javningar í skaðaavsetingum viðvíkjandi sjúkra- og 
vanlukkutryggingarsáttmálum. Skatðaendurgjøld fyri egna rokning fevnir um kend og væntað skaðaendurgjøld í 
roknskaparárinum, og eisini møguligt úrslit av endurgjaldsavsetingum. Skaðatiltak viðvíkjandi sjúkra- og 
vanlukkutrygging er í fíggjarstøðuni víst í upphæddini endurgjaldsavsetingar. 
 
Skattur 
Skattur av ársúrslitinum er roknaður við støði í úrsliti áðrenn skatt, tillagað fyri ikki skattskyldugar inntøkur og 
útreiðslur. Útreiðsluførdi skatturin fevnir um aktuellan skatt av skattskylduga ársúrslitinum og javning av útsettum 
skatti 
 
Avsetingin til útsettan skatt verður roknað við 18% av teimum tíðarbundnu avvikunum, sum stava frá, at inntøkur og 
útreiðslur ikki verða tiknar við í rakstrarroknskapinum og skattskyldugu inntøkuni í sama tíðarskeiði. 
 
Útsettur skattur verður roknaður av øllum viðkomandi tíðarbundnum munum millum roknskaparlig og skattlig virðir 
av ognum og skyldum. 
 
 
 
Fíggjarstøðan 
 
Íløguognir 
Virðisbrøv verða innroknað í fíggjarstøðuna til keypsprís við frádrátti av keypskostnaði, og verða eftir fyrstu 
innrokning virðissett til dagsvirði. Handlað virðisbrøv verða tikin við/úr fíggjarstøðuni á avrokningardegnum. 
Dagsvirði á børsskrásettum virðisbrøvum verður gjørt upp við støði í børsskrásetta endakursinum við árslok. 
 
Áogn 
Áogn verður virðisásett til amortiseraðan kostprís, sum vanliga svarar til áljóðandi virði.  Hædd verður tikið fyri 
væntaðum tapum. 
 
Avsetingar til tryggingaravtalur 
Avsetingar til tryggingarendurgjøld fevna um fráboðar, men ikki útgoldnar tryggingarveitingar. 
 
Skuld 
Skuld verður mátað til amortiseraðan kostprís, sum vanliga svarar til áljóðandi virði. 
 
Útsettur skattur 
Útsettur skattur verður roknaður av øllum viðkomandi tíðarbundnum  munum  millum roknskaparlig og skattlig 
virðir av ognum og skyldum 
 
Útsettur skattur verður innroknaður við støði í teimum skattareglum og skattasatsum, sum eru galdandi á 
statusdegnum. Útsett skattaáogn, herundir skattavirðið av framfluttum skattligum hallum, verða innroknað til tað 
virði, ognin væntandi kann avhendast fyri. 

Aktuellur skattur 
Skyldugur skattur verður innroknaður í fíggjarstøðuna við teirri upphædd, sum kann útroknast av skattskyldugu 
inntøkuni fyri árið, javnað fyri skatt viðvíkjandi undanfarnum árum. 
 
Tíðaravmarkingar 
Fevnir um forútgoldin tryggingargjøld. 
 
Lyklatøl  
Hesi eru útroknað sambært ásetingunum í kunngerð nr. 4. 

Leiðsluátekning 
 
 
Nevnd og stjórn hava í dag viðgjørt og góðkent hálvársfrásøgnina fyri 2019 P/F NordikLív Lívstryggingarfelag.  
 
Hálvársfrásøgnin er gjørd í samsvari við lóg um tryggingarvirksemi. 
 
Vit meta, at nýttu roknskaparreglurnar eru hóskandi, soleiðis at hálvársfrásøgnin gevur eina rættvísandi mynd av 
ognum og skyldum felagsins, fíggjarligu støðuni pr. 30. juni 2019, umframt av úrslitinum av virksemi felagsins fyri 
tíðarskeiðið 1. januar 2019 - 30. juni 2019.  
 
Tað er okkara fatan, at leiðslufrágreiðingin gevur eina rættvísandi umrøðu av gongdini í virkseminum hjá P/F 
NordikLív Lívstryggingarfelag og fíggjarligu støðuni, umframt eina rættvísandi lýsing av teimum týðandi váðunum 
og óvissu tættunum, sum felagið kann ávirkast av. 
 
 
 
Tórshavn, tann 30. september 2019 
 
 
 
 
Stjórn: _____________ 
 Brian Smedemark 
 
 
  
 
Nevnd:  
 
__________ __________ __________ __________ 
Turið F. Arge Árni Ellefsen Christian Clemmensen Rune Nørregaard 
Forkvinna   
 


